
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রূপসী বোম্বেটে
২৭


 রাইমার বলিল, “উত্তম তাহাই হউক, কিন্তু আমি এখন পর্য্যন্ত আপনার নাম জানিতে পারি নাই।”

 আমেলিয়া বলিলেন, “আমার নাম জানিবার জন্য আপনি এত ব্যস্ত কেন? আমার নাম জানিয়া আপনার কোনও লাভ নাই, দরকার মনে হইলে পরে আপনাকে আমার নাম বলিব; অগ্রে বলুন, আপনি কোন্ কথা বলিবার জন্য আমাকে এখানে ডাকিয়া আনিলেন।”

 রাইমার বলিল, “সর্ব্বাগ্রে আপনাকে একটি ছোট গল্প বলিব, দয়া করিয়া আমার গল্পটা শুনুন, আহাতে আপনার অধিক সময় নষ্ট হইবে না।”

 আমেলিয়া বলিলেন, “আমি এখানে অধিক বিলম্ব করিতে পারিব না। আপনার উদ্দেশ্য কি তাহাই বলুন, আমার গল্প শুনিবার আগ্রহ নাই।”

 রাইমার বলিল, “আমার গল্পেই আমার উদ্দেশ পরিস্ফুট হইবে।”

 আমেলিয়া বলিলেন, “আপনার কথাগুলি হেঁয়ালীর মত; ভাল, আপনি সঙ্ক্ষেপে আপনার গল্পটা শেষ করুন।”

 রাইমার আমেলিয়ার মুখের দিকে চঞ্চল দৃষ্টিতে চাহিয়া নিম্ন স্বরে বলিতে লাগিল, “আমার গল্পের নায়ক এক সময় বড় দরিদ্র ছিল, দরিদ্র হইলেও তাহার উচ্চাকাঙ্ক্ষার সীমা ছিল না; কিন্তু দরিদ্রের উচ্চাভিলাষ জীবনে পূর্ণ হইবার সম্ভাবনা নাই, তাহারও সে-অশাছিল না। লোকটি অসাধারণ চতুর; প্রকৃত পক্ষে তেমন চতুর লোক পৃথিবীতে একজনের অধিক আছে বলিয়া বোধ হয় না, কেবল একজন মাত্র তাহাকে চাতুর্যে পরাজিত করিতে পারিত। সেই ব্যক্তি ইউ-

					বিষয়শ্রেণী: 	মুদ্রণ সংশোধন করা হয়েছে




				

			
			
		

		
			

		 এই পাতা শেষ সম্পাদিত হয়েছে ১৯:৪৩টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







